Itrangka ang mga Plaka

ng Pasimano sa Pundasyon
(Bolt Sill Plates to Foundation)

PAGPROTEKTA NG IYONG ARI-ARIAN SA LINDOL

Makikita sa larawan na ang plaka ng pasimano
(sill plate) ng isang istruktura ay direktang
nakalapat sa ibabaw ng pundasyon. (Ang
larawang ito ay nagpapakita ng plaka ng
pasimano para sa isang istrukturang naitayo sa
isang suhay na pader (cripple wall) at pundasyon
para sa puwang na paggagapangan (crawl
space foundation), isang uri ng konstruksyon na
talagang may panganib na masira sa lindol.).
Kung ang plaka ng pasimano ay hindi
nakaangkla nang matibay, maaaring itong
dumulas sa pudasyon nito dahil sa lindol. Kapag
nangyari ito, may mas malaking pagkakataon na
magkaroon ng malaking pinsala pati na rin ang
kapahamakan sa iyo at sa iba.

Isang paraan upang maging mas matatag ang
inyong ari-arian at mabawasan ang pinsalang
dulot ng lindol ay ang pagtrangka ng plaka ng
pasimano o di-kaya ay iangkla ito sa pundasyon.
Sa paraang pinakita sa larawan, ang mga
tornilyo na may sapat na haba upang makadaan

sa plaka ng pasimano at tumagos ng ilang pulgada sa pundasyon ay nakakabit kada ilang talampakan sa
base ng labas ng pader. Ang paraang ito ay hindi lamang para sa konstruksyon ng cripple wall; maaari rin
itong magamit para sa istrukturang gawa sa isang silong o pundasyon na slab-on-grade o iba pang uri ng

pundasyon ng crawl space.

PAKINABANG NG PAGGAMIT NITONG PARAANG PANLUNAS

¢ Tumutulong na iwasan ang pagdulas ng isang istruktura, na maaaring magdulot na matinding pinsala.

¢ Tumutulong na maiwasan ang pinsala sa mga nakatira

MGA PAYO
Isaisip ang mga puntong ito kapag magpapatrangka ng inyong mga plaka ng pasimano sa pundasyon:

v' Ang mga pagbabago sa pundasyon ay dapat gawin ng isang lisensyadong kontratista, na siyang
maniniguro na ito ay gagawin ng tama at naaayon sa naaangkop na alituntunin. Ito ay mahalaga para sa
inyong kaligtasan.

v" Ang mga angklang tornilyo ay kadalasang kinakabit na hindi lalagpas na 6 na talampakan ang layo sa isa’t
isa. Ang trabahong ito ay maaaring malawak at mangangailangan ng mga parte ng pader o sahig na
kailangang pansamantalang tanggalin.

v' Ang iyong kontratista ay maaaring magrekomenda ng isang alternatibong paraan ng pag-angkla base sa
iba pang pumasang pangkabit o pandugtong na maaaring ikabit nang may kaunting pagbabagong
gagawing sa inyong ari-arian at mas kaunti ang magiging trabaho.

TINATAYANG GASTOS

Ang pagkuha ng isang kontratista na magtatrangka ng mga plaka ng pasimano sa pundasyon ay magkakahalaga
ng humigit-kumulang $50 hanggang $75 kada trangka, depende sa uri ng inyong pundasyon. Halimbawa, ang
isang istrukturang may sukat na 60 talampakan sa 30 talampakan (60 by 30 feet) ay may paligid na sukat na 180
talampakan at sa gayon ay mangangailangan ng 30 tornilyo (kung ang mga tornilyo ay ikakabit ng hindi lalagpas
sa 6 na talampakan ang pagitan). Kaya ang gastos para sa istruktura ay aabot ng $1,500 hanggang $2,250.

IBA PANG MAPAGKUKUNAN NG IMPORMASYON

Brace Cripple Walls Fact Sheet (Papel ng Kaalaman para sa Suhay ng Pader) , FEMA, April 2008,
http://www.fema.gov/plan/prevent/howto/index.shtm.

FEMA 74, Reducing the Risks of Nonstructural Earthquake Damage: A Practical Guide, Third Edition,
September 1994, (Pagbabawas ng Panganib sa Pinsala ng Hindi Istrukturang Bagay na dulot ng
Lindol) http://www.fema.gov/library/viewRecord.do?id=1574.

FEMA 232, Homebuilders’ Guide to Earthquake-Resistant Design and Construction, June 2006, (Gabay ng May-
Ari sa Pagpapatibay ng Bahay Laban sa Lindol) http://www.fema.gov/library/viewRecord.do?id=2103.

Para makakuha ng karagdagang kopya ng dokumento ng FEMA, tumawag sa Bodega ng
Publikasyon ng FEMA (Publications Warehouse) sa 1-800-480-2520 o bumisita sa Aklatan ng FEMA
online sa http://www.fema.gov/library

ITRANGKA ANG MGA PLAKA NG PASIMANO SA PUNDASYON ABRIL 2008 PAHINA 2 NG 2


http://www.fema.gov/plan/prevent/howto/index.shtm
http://www.fema.gov/library/viewRecord.do?id=1574
http://www.fema.gov/library/viewRecord.do?id=2103
http://www.fema.gov/library

